
Համատեղ հայտարարություն Europa Nostra- ի և Հնագետների եվրոպական 
ասոցիացիայի կողմից  

Հաագա / Պրահա, 5 հուլիսի 2021 - Հանդիսանալով մշակութային ժառանգության 
հանրահռչակմանը և պաշտպանությանը նվիրված եվրոպական երկու խոշոր 
հասարակական կազմակերպությունների՝ EUROPA NOSTRA-ի և Հնագետների 
եվրոպական ասոցիացիայի ներկայացուցիչներ, ինչպես նաև Եվրոպական 
ժառանգության դաշինքի ակտիվ անդամներմ ովքեր սերտորեն համագործակցում են 
Եվրամիության, Եվրոպայի Խորհրդի և ՅՈՒՆԵՍԿՕ-ի հետ, վերահաստատում ենք, որ 
մենք միասնաբար կարևորում ենք Կովկասի տարածաշրջանում գտնվող հարուստ 
մշակութային ժառանգության ամբողջականության և բազմազանության 
համապարփակ պաշտպանությունը՝ որպես տարածաշրջանի, ինչպես նաև ողջ 
Եվրոպայի բազմամշակութային և բազմադավան անցյալի և ներկայի առհավատչյա։ 

Մենք, այսպիսով, ցավում և դատապարտում ենք մշակութային ժառանգության 
օբյեկտներին վնաս հասցնելու, ոչնչացնելու կամ աղավաղելու ցանկացած 
գործողություն, որոնք տեղի են ունեցել հակամարտության կամ կովկասյան 
տարածաշրջանում ծաղկող մշակույթներից որևէ մեկի հանդեպ հարգանքի 
բացակայության արդյունքում, մասնավորապես, միջազգայնորեն որպես Լեռնային 
Ղարաբաղ հայտնի շրջանում և դրա մերձակայքում։ Հիմնվելով մի շարք միջազգային և 
եվրոպական փաստաթղթերի վրա՝ ցանկանում ենք հիշեցնել, որ նման 
գործողությունները ակնհայտորեն անընդունելի ու անօրինական են: 

Մենք վճռականորեն հավատում ենք մշակութային ժառանգության արժեքին՝ որպես 
կենսական ռեսուրս և պատասխանատվություն, որը փոխանցվում է գալիք 
սերունդներին: Մենք ճանաչում և գնահատում ենք մեր ընդհանուր ժառանգության մեջ 
ներկայացված մշակութային բազմազանությունը՝ որպես տևական խաղաղություն 
հաստատելու կարևորագույն տարր, որն օգնում է փոխադարձ հարգանքի և 
փոխըմբռնման կամուրջներ կառուցել էթնիկ կամ կրոնական տարաձայնություններից 
վեր: Մենք համոզված ենք, որ ժառանգության ցանկացած ոչնչացում, կամ (արվեստի) 

https://www.europanostra.org/
https://www.e-a-a.org/
https://www.e-a-a.org/
https://europeanheritagealliance.eu/
https://europeanheritagealliance.eu/


պատմության ցանկացած խեղաթյուրում և (կամ) սխալ վերակառուցում հակառակ 
արդյունքն է ունենում՝ հաճախ անվստահության, հակամարտության և նույնիսկ 
բռնության նոր շրջափուլերի հիմք դնելով։ 

Հանդիսանալով Եվրոպական Միության հետ սերտորեն և արդյունավետ 
համագործակցող եվրոպական ժառանգության ցանցեր՝ մենք ողջունում և 
հավանություն ենք տալիս Եվրամիության Խորհրդի կողմից վերջերս ընդունված 
Եզրակացություններին՝ ողջունելով Հակամարտությունների և ճգնաժամերի 
պայմաններում մշակութային ժառանգության մասին ԵՄ հայեցակարգը, որը 
լրամշակում է ԵՄ մոտեցումը խաղաղության, անվտանգության, ժողովրդավարության 
և կայուն զարգացման հարցերում։  

Մասնավորապես, ողջունում ենք ԵՄ Խորհրդարանի կողմից 2021 թվականի մայիսի 21-
ին տարածաշրջանում վերջին կոնֆլիկտին ի պատասխան ընդունված RC-B9-0277/2021 
բանաձևը (https://www.europarl.europa.eu/doceo/document/RC-9-2021-0277_EN.html)։ Մենք 
հատկապես միանում ենք դրա 16-րդ հոդվածին, որում ասվում է, որ 
Եվրախորհրդարանը «Խստորեն պնդում է, որ երկու կողմերը ձեռնպահ մնան 
Ադրբեջանում հայկական և Հայաստանում ադրբեջանական ժառանգության 
ոչնչացման որևէ գործողությունից, քանդված հուշարձանների ամբողջական 
վերականգնման և տարածաշրջանում համաշխարհային ժառանգության 
պաշտպանության գործում միջազգային հանրության ավելի մեծ ներգրավվածության 
կոչ անում», ինչպես նաև՝ 21-րդ հոդվածին, որում ասվում է, որ Եվրախորհրդարանը 
«Կոչ է անում Հանձնաժողովին և անդամ պետություններին շարունակել աջակցել 
հրատապ մարդասիրական օգնության տրամադրմանը, այս ոլորտում և մշակութային 
ու կրոնական ժառանգության պաշտպանությամբ զբաղվող միջազգային 
կազմակերպությունների աշխատանքին, ինչպես նաև աջակցել Հայաստանի և 
Ադրբեջանի քաղաքացիական հասարակության կազմակերպություններին, որոնք 
իսկապես նպաստում են հաշտեցմանը»: 

Վերոգրյալի լույսի ներքո 

Որպես հրատապ առաջնահերթություն՝ Լեռնային Ղարաբաղի տարածաշրջանում և 
դրա շրջակայքում մշակութային ժառանգության կանխամտածված վնասի, ոչնչացման 
կամ խեղաթյուրման մասին տարբեր կողմերի տագնապալի մեղադրանքներով 
պայմանավորված, մենք կոչ ենք անում, որ եվրոպացի/ միջազգային փորձագետների 
թիմ մուտքի հնարավորթյուն ստանա տարածաշրջան՝ տեղի հարուստ և բազմազան 
մշակութային ժառանգության վերաբերյալ համապարփակ և օբյեկտիվ գիտական 
ուսումնասիրություն իրականացնելու համար` դրանց պահպանության վճակի 
համապատասխան գնահատմամբ: Համոզված ենք, որ դա կբխի թե՛ Ադրբեջանի, թե՛ 
Հայաստանի, նրանց ժողովուրդների ու մշակույթների, ինչպես նաև ողջ Եվրոպայի և 
Մարդկության շահերից: 

Գլխավորապես, մենք հորդորում ենք Ադրբեջանին և Հայաստանին կատարել 2020թ․ 
նոյեմբերի 9-ին Ռուսաստանի Դաշնության հետ ստորագրած՝ վերջին բախումներին 
վերջ դնող Եռակողմ Հայտարարությամբ և մշակութային ժառանգության վերաբերյալ 
այս երկու պետությունների կողմից ստորագրված միջազգային և եվրոպական կարևոր 
փաստաթղթերի հիմքով ստանձնած պատասխանատվություններն ու միջազգային 
պարտավորությունները։  

https://www.consilium.europa.eu/media/50557/st09837-en21.pdf?utm_source=dsms-auto&utm_medium=email&utm_campaign=Council+approves+conclusions+recognising+the+key+role+of+cultural+heritage+in+promoting+peace%2c+democracy+and+sustainable+development
https://data.consilium.europa.eu/doc/document/ST-9962-2021-INIT/en/pdf?utm_source=dsms-auto&utm_medium=email&utm_campaign=Council+approves+conclusions+recognising+the+key+role+of+cultural+heritage+in+promoting+peace%2c+democracy+and+sustainable+development
https://data.consilium.europa.eu/doc/document/ST-9962-2021-INIT/en/pdf?utm_source=dsms-auto&utm_medium=email&utm_campaign=Council+approves+conclusions+recognising+the+key+role+of+cultural+heritage+in+promoting+peace%2c+democracy+and+sustainable+development
https://www.europarl.europa.eu/doceo/document/RC-9-2021-0277_EN.html


Մենք նաև հորդորում ենք ՅՈՒՆԵՍԿՕ-ին, Եվրոպայի Խորհրդին և ԵԱՀԿ-Մինսկի խմբին 
միավորել ուժերը` խթանելու և սատարելու նշված տարածաշրջանում 
վտանգված  բազմամշակութային և բազմադավան ժառանգության համապարփակ 
պահպանությանն ուղղված դրական ջանքերը: 

Ինչ վերաբերում է Եվրամիությանը, մենք հրավիրում ենք ԵՄ հաստատություններին և 
անդամ պետություններին՝ վերջերս ընդունված Խորհրդի Եզրակացությունների 
սկզբունքները կիրառել Լեռնային Ղարաբաղի տարածաշրջանում և կոնկրետ դրական 
միջոցառումներ ձեռնարկել դրանց առնչվող Հակամարտությունների և ճգնաժամերի 
պայմաններում մշակութային ժառանգության մասին ԵՄ հայեցակարգի համաձայն։  

Վերջապես, մենք առաջարկում ենք ժառանգության ոլորտում մեր լայն 
փորձառությունն ու մասնագիտական փորձը` նպաստելու Լեռնային Ղարաբաղի 
տարածաշրջանում և դրա շրջակայքում, ինչպես և Կովկասի այլ տարածաշրջաններում 
հարուստ մշակութային ժառանգության ամբողջականության և բազմազանության 
պատշաճ պաշտպանությանը: Մենք պատրաստ ենք համագործակցել բոլոր 
շահագրգիռ կողմերի հետ` օժանդակելու օգտագործել մշակութային ժառանգությունը 
(նյութական և ոչ նյութական)՝ որպես կամուրջ տարբեր համայնքների միջև և որպես 
տարածաշրջանում տևական խաղաղության և բարգավաճման նախադրյալ 
հանդիսացող հարգանքի, վստահության և երկխոսության (վերա)կառուցման վեկտոր:  

 

Կազմակերպությունների մասին 

Europa Nostra 

Եվրոպա Նոստրան մշակութային ժառանգության ջատագով քաղհասարակության 
ձայնն է Եվրոպայում, որը միտված է Եվրոպայի մշակութային և բնական 
ժառանգության հանրահռչակմանը։ Այն շուրջ 40 երկիր ներկայացնող 
պատմամշակութային ՀԿ-ների համաեվրոպական դաշնություն է, որը գործում է 
պետական կառույցների, մասնավոր կազմակերպությունների և անհատների լայն 
ցանցի աջակցությամբ։  Հիմնադրվելով 1963 թ.-ին ՝ այն այսօր ճանաչված է որպես 
ամենամեծ և առավելագույնս ներկայացուցչական ժառանգական ցանցը 
Եվրոպայում:   

Եվրոպա Նոստրան արշավներ է իրականացնում՝ փրկելու Եվրոպայի վտանգված 
հուշարձանները, վայրերն ու բնական կոթողները, մասնավորապես՝ «7 առավել 
վտանգված» ծրագրի միջոցով: Այն նշանավորում է գերազանցությունը Եվրոպական 
ժառանգության մրցանակների / Եվրոպա Նոստրա մրցանակաբաշխության միջոցով: 
Europa Nostra-ն իր ներդրումն ունի ժառանգության հետ կապված եվրոպական 
ռազմավարությունների և քաղաքականությունների ձևավորման և իրականացման 
գործում՝ Եվրոպական ինստիտուտների և Եվրոպական ժառանգության դաշինքի հետ 
ակտիվ երկխոսության միջոցով։  

Եվրոպա Նոստրան Մշակութային ժառանգության եվրոպական տարի 2018 թ. ծրագրի 
հիմնական խթանողներից և քաղաքացիական հասարակության կարևոր 
գործընկերներից մեկն էր։ 

Կապ 

http://www.europanostra.org/
http://7mostendangered.eu/
http://7mostendangered.eu/
http://europeanheritageawards.eu/
http://europeanheritageawards.eu/


Սենշկա Քադվլիգ - Միհայլովիչ 

Գլխավոր քարտուղար 

sqm@europanostra.org 

+31 (0) 6 52 31 39 71 

 

Հնագետների եվրոպական ասոցիացիաա 

Հնագետների եվրոպական ասոցիացիան (EAA) շահույթ չհետապնդող ոչ կառավարական 
կազմակերպություն է, որը միավորում է հնագետներին և հետաքրքրված 
քաղաքացիական հասարակությանը Եվրոպայից և դրանից դուրս:  

Ասոցիացիայի նպատակն է՝ նպաստել հնագիտական հետազոտությունների 
զարգացմանը, հնագիտական տեղեկատվության փոխանակմանը 
Եվրոպայում,  տարածել եվրոպական հնագիտական ժառանգության կառավարումը և 
մեկնաբանությունը, խթանել հնագիտական աշխատանքի պատշաճ էթիկայի, 
գիտական և պաշտոնական չափորոշիչները: Այս նպատակներին հասնելու համար 
EAA-ն կազմակերպում է ամենամյա ժողովներ, հրատարակում է ամսագիր, երկու 
մենագրությունների շարք և լրագիր, ստեղծում է միջազգային համայնքներ, 
կոմիտեներ և աշխատանքային խմբեր՝ հնագիտական ուսումնասիրությունների ու 
կառավարման ոլորտի արդի մարտահրավերներին լայնորեն համաձայնեցված 
քաղաքականություն և լուծումներ տալու նպատակով, այն գործում է որպես 
եվրոպական հնագիտությանն առնչվող բոլոր հարցերի խորհրդատվական մարմին և 
մասնակցում է մասնագիտական միջոցառումների և գործողությունների ողջ 
Եվրոպայում: 

EAA-ն հիմնադրվել է 1994 թվականին Սլովենիայի Լյուբլյանա քաղաքում կայացած 
հիմնադիր ժողովի ժամանակ: Ավելի քան տասնհինգ հազար հնագետ 70 երկրներից, 
տարեկան ընթացիկ անդամակցությունն ընդգրկում է ավելի քան երկու հազար հինգ 
հարյուր անհատ:  

EAA-ի տարածման ազդեցությունը իր համաժողովների, հրապարակումների և 
ինտերնետային կայքերի միջոցով ապահովում է համապատասխան 
տեղեկատվության լայն տարածում և շրջանառություն հետաքրքրված 
շրջանակներում։  

 

Կապ 

Ֆելիպե Կրիադո-Բոադո 

Նախագահ 

president@e-a-a.org 

mailto:sqm@europanostra.org
https://www.e-a-a.org/

